Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ, ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ, ԱՐԱՐԱՏԻ, ԱՐՄԱՎԻՐԻ, ԳԵՂԱՐՔՈՒՆԻՔԻ, ԼՈՌՈՒ, ԿՈՏԱՅՔԻ,  ՍՅՈՒՆԻՔԻ ԵՎ ՎԱՅՈՑ ՁՈՐԻ ՄԱՐԶՊԵՏԱՐԱՆՆԵՐԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	14.12.2022թ.

	
	N 01/9-1/22085-2022

	Ձեր 14.12.2022թ. N ԳՍ/23.1/34121-2022 գրությամբ ներկայացված՝ ««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ, գնման պայմանագրերում փոփոխություններ կատարելու և Հայաստանի Հանրապետության Արագածոտնի, Արարատի, Արմավիրի, Գեղարքունիքի, Լոռու, Կոտայքի, Սյունիքի և Վայոց ձորի մարզպետարաններին գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2022 թվականի պետական բյուջեով մի շարք միջոցառումների գծով  նախատեսված գումարներից 2,271,199.5 հազար դրամը վերաբաշխել, այդ գումարից 2,188,023.7 հազար դրամը հատկացնել ՀՀ մարզպետարաններին՝  ՀՀ համայնքներին համաֆինանսավորման սկզբունքով սուբվենցիա տրամադրելու նպատակով, իսկ 83,175.8 հազար դրամն ուղղել «1212. տարածքային զարգացում» ծրագրի ՀՀ կառավարության պատվիրատվությամբ նախատեսված «12007. ՀՀ մարզերին սուբվենցիաների տրամադրում՛ ենթակառուցվածքների զարգացման նպատակով» միջոցառմանը,  առարկություններ չունենք։
Միաժամանակ հայտնում ենք, որ.
1. Նախագծին կից ներկայացված չեն ՀՀ Գեղաքունիքի մարզի Մարտունի համայնքի և ՀՀ Վայոց ձորի մարզի Եղեգնաձոր համայնքի Մալիշկա բնակավայրի ճանապահաշինական աշխատանքների գծով դրական ելրակացություն ունեցող նախագծանախահաշվային փաստաթղթերը։ 
2. Նախագծով ներկայացված նվազեցումները հնարավոր չէ կատարել՝ Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և  համապատասխան կարգադրիչի կողմից  գնումների անվանացանկում  պակասեցումները չկատարելու պատճառով:
3. Նախագծում առկա են խմբագրական բնույթի թերություններ որոնց վերաբերյալ առաջարկում ենք. 
ա) Նախագծի NN 8 և 9 հավելվածներում ճշտել 1038 ծրագրի 11001 և 1049 ծրագրի 11003 միջոցառումների գծով ֆինանսական և ոչ ֆինանսական ցուցանիշները։ Միաժամանակ առաջարկում ենք նշված հավելվածներից հանել ՀՀ կառավարության պահուստային ֆոնդին վերաբերվող հատվածները և ըստ այդմ խմբագրել Նախագծի հղումը, 
բ) Նախագծի հավելվածներում 1049 ծրագրի 11001 միջոցառման գծով նվազեցումների և ավելացումների գծով ներկայացված առաջարկությունները միավորել,
գ) Նախագծի N 9 հավելվածի ՀՀ Արարատի և ՀՀ Կոտայքի մարզպետարաններին վերաբերվող աղյուսակներում ճշտել համայնքների թիվը, 
դ) Նախագծում ներառել նաև 1212 ծրագրի 12003 «Պետական աջակցություն սահմանամերձ համայնքներին» միջոցառման մասով «Հայաuտանի Հանրապետության 2022 թվականի պետական բյուջեի մաuին» Օրենքի N 1 հավելվածի N 8 աղյուսակում փոփոխություններն արտացոլող հավելվածը:
	






















1. Ընդունվել է: Նշված աշխատանքների գծով դրական եզրակացություն ունեցող նախագծանախահաշվային փաստաթղթերն աշխատանքային կարգով ներկայացվել են ՀՀ ֆինանսների նախարարություն։

2. Ընդունվել է: Համապատասխան փոփոխությունները կատարվել են:





ա) Ընդունվել է: Համապատասխան փոփոխությունները կատարվել են: 



բ) Ընդունվել է: Համապատասխան փոփոխությունները կատարվել են:

գ) Չի ընդունվել: Համայնքների խոշորացումով պայմանավորված:


դ) Ընդունվել է: Նախագծում ներառվել է առաջարկվող հավելվածը:

	2. ՀՀ արդարադատության նախարարություն
	14.12.2022թ.

	
	N -2022

	 «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ ու լրացումներ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ, գնման պայմանագրերում փոփոխություններ կատարելու և Հայաստանի Հանրապետության Արագածոտնի, Արարատի, Արմավիրի, Գեղարքունիքի, Լոռու, Կոտայքի, Սյունիքի և Վայոց ձորի մարզպետարաններին գումար հատկացնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ)  նախաբանում «կետով» բառն անհրաժեշտ է  փոխարինել «մասով» բառով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի պահանջները:
	[bookmark: _GoBack]Ընդունվել է: Համապատասխան փոփոխությունները կատարվել են:

	Նախագծի 5-րդ կետով նախատեսվում է, որ սույն որոշման 2-րդ կետի 1-ին ենթակետի պահանջները տարածվում են մինչև սույն որոշումն ուժի մեջ մտնելը ծագած հարաբերությունների վրա, մինչդեռ նշված որոշման 2-րդ կետը ենթակետեր չունի:
	Ընդունվել է: Համապատասխան փոփոխությունները կատարվել են:



